
ĠUSTIFIKAZZJONI QASIRA

Filwaqt li l-abbozz ta’ direttiva jmiss firxa wiesgħa ta’ kwistjonijiet relatati mar-rapporti 
finanzjarji annwali u konsolidati ta’ kumpaniji b’responsabbiltà limitata fl-Ewropa, din l-
opinjoni tiffoka fuq ir-rekwiżiti proposti għal impriżi kbar ibbażati u entitajiet ta' interess 
pubbliku bbażati fl-UE biex jiddivulgaw il-pagamenti tagħhom lill-gvernijiet.

Il-Kummissjoni Ewropea qed tipproponi li tesiġi minn impriżi kbar u minn entitajiet ta’ 
interess pubbliku attivi fl-industrija estrattiva jew fil-ħsad tal-injam primarju li jirrappurtaw 
abbażi tal-pajjiż u l-proġett dwar il-pagamenti li jagħmlu lill-gvernijiet lokali, reġjonali u 
nazzjonali madwar id-dinja.  Ir-rapporteur jilqa’ bil-qawwa din l-inizjattiva.  Tali rekwiżiti ta’ 
divulgazzjoni jgħinu lill-investituri jieħdu deċiżjonijiet infurmati aħjar u jippermettu lill-atturi 
tas-soċjetà ċivili lokali jżommu lil gvernijiet tagħhom responsabbli b’aktar faċilità fir-rigward 
tal-profitti mir-riżorsi naturali tal-pajjiż rispettiv.

It-trasparenza mtejba tikkontribwixxi għal governanza aħjar u tnaqqas ir-riskju ta’ 
korruzzjoni, u b’hekk ittejjeb il-prospetti ta’ żvilupp tal-pajjiżi kkonċernati. Ir-rekwiżiti ta’ 
divulgazzjoni jsaħħu wkoll l-Inizjattiva għat-Trasparenza tal-Industriji Estrattivi (Extractive 
Industry Transparency Initiative, EITI).  Filwaqt li r-rapporteur, għalhekk, tappoġġja bil-
qawwa l-linja ġenerali tal-proposta tal-Kummissjoni, hija tipproponi xi tibdil għal ċerti 
dispożizzjonijiet, b’mod partikolari d-definizzjoni ta’ proġett, il-livell limitu tal-materjalità, u 
l-eżenzjonijiet.

Flimkien ma' dawn il-bidliet fid-dispożizzjonijiet individwali tal-proposta tal-Kummissjoni, 
ir-rapporteur jipproponi wkoll li t-test jitwessa’ f’termini ta’ industriji koperti u d-dejta li 
għandha tiġi ddivulgata. Fil-fatt, id-direttiva l-ġdida mhux biss għandha ttejjeb il-governanza 
tal-istat fil-pajjiżi terzi, iżda wkoll il-governanza korporattiva ta’ impriżi kbar ibbażati fl-UE u 
li joperaw f’dawn il-pajjiżi. Ir-rapporteur, għalhekk, jipproponi li tiġi inkluża, abbażi tal-pajjiż 
(aktar milli abbażi tal-proġett), ċerta dejta kontestwali fir-rekwiżiti ta’ divulgazzjoni, bħall-
volum ta’ produzzjoni, il-fatturat u l-ammont ta’ impjegati.

Din l-informazzjoni hija neċessarja biex il-pagamenti fiskali tal-impriżi jiġu mqabbla mal-
attività ekonomika tagħhom, li jippermetti lill-pubbliku ġenerali u lill-awtoritajiet tat-taxxa 
jivvalutaw aħjar il-pagamenti fiskali tal-impriżi f’ġuriżdizzjonijiet differenti. Bħala riżultat, ir-
responsabbiltà korporattiva tissaħħaħ u r-riskju ta’ pprezzar ħażin tat-trasferimenti u l-evitar u 
l-evażjoni tat-taxxa jitnaqqsu. Billi jitnaqqas l-ammont ta’ pagamenti fiskali evitati, il-bażi ta’ 
dħul tal-pajjiżi li qed jiżviluppaw jissaħħaħ, u b’hekk jagħti kontribut lill-iżvilupp ekonomiku 
tagħhom u tonqos id-dipendenza tagħhom fuq l-għajuna barranija għall-iżvilupp. Fl-istess ħin, 
tali miżuri jikkontribwixxu wkoll biex jonqsu l-evitar u l-evażjoni tat-taxxa fl-Unjoni 
Ewropea u jipprovdu lill-investituri b’informazzjoni aħjar biex jiġġudikaw l-esponiment tal-
kumpaniji għal kuntesti ta’ pajjiżi differenti.

Tali kunsiderazzjonijiet ta’ governanza korporattiva u evitar u evażjoni tat-taxxa mhumiex 
limitati għal xi settur speċifiku. Ir-rapporteur, għalhekk, tipproponi li r-rekwiżiti ta’ 
divulgazzjoni jiġu estiżi (abbażi tal-pajjiż) għall-industriji kollha.

Ir-rekwiżiti tad-divulgazzjoni proposti mir-rapporteur ma jimponu l-ebda piż amministrattiv 
eċċessiv fuq l-impriżi peress li ma jkollhomx għalfejn jiġbru dejta ġdida li m’għandhomx diġà 



PE483.740v01-00 4/16 PA\894034MT.doc

MT

fil-pussess tagħhom għall-ġestjoni interna jew għal skopijiet oħra. Barra minn hekk, l-ebda 
dejta kummerċjali sensittiva mhi se tiġi divulgata lill-kompetituri peress li d-dejta 
kkonċernata, jew stimi viċini tagħha, diġà huma disponibbli għall-kompetituri. Għalhekk, l-
effett tal-liġi jkun primarjament li din l-informazzjoni tkun disponibbli wkoll għall-investituri 
u l-pubbliku ġenerali.

EMENDI

Il-Kumitat għall-Affarijiet Barranin jistieden lill-Kumitat għall-Affarijiet Legali, bħala l-
kumitat responsabbli, sabiex jinkorpora l-emendi li ġejjin fir-rapport tiegħu:

Emenda 1

Proposta għal direttiva
Premessa 32

Test propost mill-Kummissjoni Emenda

(32) Sabiex ikun dispost għal trasparenza 
mtejba tal-pagamenti magħmula lill-
gvernijiet, impriżi kbar u entitajiet ta’ 
interess pubbliku li jkunu attivi fl-
industrija estrattiva jew fil-ħsad tal-foresti 
primarji għandhom jiddivulgaw f'rapport 
separat fuq bażi annwali pagamenti 
materjali magħmula lill-gvernijiet fil-
pajjiżi fejn joperaw. Tali impriżi jkunu 
attivi f'pajjiżi rikki fir-riżorsi naturali, 
partikolarment minerali, żejt, gass 
naturali kif ukoll foresti primarji. Ir-
rapport għandu jinkludi t-tipi ta’ 
pagamenti komparabbli għal dawk 
divulgati minn impriża li tipparteċipa fl-
Inizjattiva tal-Industriji Estrattivi 
(Extractive Industry Transparency 
Initiative, EITI). L-inizjattiva hija wkoll 
komplimentari għall-Pjan ta’ Azzjoni 
FLEGT tal-UE (l-Infurzar, Governanza u 
Kummerċ tal-Liġi Forestali) u r-
Regolament tal-Injam li jeħtieġ il-
kummerċjanti tal-prodotti tal-injam 
jeżerċitaw diliġenzadovuta sabiex jiġi 
pprevenut li jidħol injam illegali fis-suq 
tal-UE.

(32) Sabiex ikun dispost għal trasparenza 
mtejba tal-pagamenti magħmula lill-
gvernijiet, impriżi kbar u entitajiet ta’ 
interess pubbliku għandhom jiddivulgaw 
f'rapport fuq bażi annwali pagamenti 
magħmula lill-gvernijiet fil-pajjiżi fejn 
joperaw. Ir-rapport, li għandu jifforma 
parti min-noti għar-rapporti finanzjarji, 
għandu jinkludi wkoll ċerta informazzjoni 
kontestwali. Dawn il-miżuri għandhom l-
għan li jippermettu lill-investituri jeħdu 
deċiżjonijiet infurmati aħjar, itejbu l-
governanza u r-responsabbiltà 
korporattivi u jikkontribwixxu għat-
trażżin tal-evażjoni fiskali. Ir-rapport 
għandu jinkorpora divulgazzjonijiet 
abbażi tal-pajjiż, b’ċerti rekwiżiti ta’ 
rappurtar addizzjonali abbażi tal-proġett 
għal impriżi attivi fl-industrija estrattiva u 
fil-ħsad tal-foresti primarji.

Or. en

Emenda 2

Proposta għal direttiva
Premessa 33

Test propost mill-Kummissjoni Emenda

(33) Ir-rapporti għandhom iservu biex 
jiffaċilitaw lill-gvernijiet ta’ pajjiżi rikki 
fir-riżorsi fl-implimentazzjoni tal-Prinċipji 
u Kriterji tal-EITI u jirrapportaw liċ-
ċittadini tagħhom il-pagamenti li tali 
gvernijiet jirċievu mill-impriżi attivi fl-
industrija estrattiva jew ħassada ta' foresti 
primarji li joperaw fil-ġuriżdizzjoni 
tagħhom. Ir-rapport għandu jinkorpora d-
divulgazzjonijiet abbażi tal-pajjiż u tal-
proġett, fejn proġett jitqies fil-livell l-aktar 
baxx ta’ unità ta’ rapportar operazzjonali 
li fih l-impriża tħejji rapporti maniġerjali 
interni regolari, bħal konċessjoni, baċin 
ġeografiku, eċċ, u fejn il-pagamenti jkunu 
attribwiti għal tali proġetti. Fid-dawl tal-
objettiv kumplessiv tal-promozzjoni ta' 
governanza tajba f'dawn il-pajjiżi, il-
materjalità tal-pagamenti li jiġu 
rrapportati għandha tiġi vvalutata b'rabta 
mal-gvern riċevent. Jistgħu jinħasbu 
kriterji varji dwar il-materjalità, bħal 
pagamenti ta’ ammont assolut, jew livell 
limitu ta’ persentaġġ (bħal pagamenti 
f'eċċess fuq persentaġġ tal-PDG tal-pajjiż) 
u dawn jistgħu jiġu ddefiniti permezz ta’ 
att delegat. Ir-reġim ta’ rapportar għandu 
jkun soġġett għal rieżami u rappport mill-
Kummissjoni fi żmien ħames snin mid-
dħul fis-seħħ tad-Direttiva. Ir-rieżami 
għanu jqis l-effikaċja tar-reġim u jqis l-
iżviluppi internazzjonali inkluż 
kwistjonijiet ta’ kompetittività u sigurtà 
tal-enerġija. Ir-rieżami għandu wkoll iqis 
l-esperjenza tal-fassala u l-utenti tal-
informazzjoni dwar il-pagamenti u jqis 
jekk ikunx xieraq li tiġi inkluża 
informazzjoni addizzjonali dwar il-
pagament bħar-rati ta’ taxxa effettivi u d-

(33) Fir-rapporti minn impriżi kbar u 
entitajiet ta’ interess pubbliku attivi fl-
industrija estrattiva u fil-ħsad tal-foresti 
primarji1, il-pagamenti lill-gvernijiet 
għandhom jiġu żvelati abbażi tal-proġett, 
fejn “proġett” tfisser unità operazzjonali 
stabbilita fuq il-bażi ta’ liċenzja, 
konċessjoni, jew kuntratt  waħda jew 
aktar jew ftehimiet legali speċifiċi oħra li 
jikkawżaw obbligazzjonijiet fiskali jew 
parafiskali. Madankollu, ir-rekwiżiti fir-
rigward tad-divulgazzjonijiet abbażi tal-
proġett għandhom ikunu limitati għal 
proġetti li għalihom it-total ta’ pagamenti 
jeċċedi EUR 100 000. Ir-rapporti 
għandhom jinkludu t-tipi ta’ pagamenti 
komparabbli ma’ dawk divulgati minn 
impriża li tipparteċipa fl-Inizjattiva għat-
Trasparenza tal-Industriji Estrattivi 
(Extractive Industry Transparency 
Initiative, EITI). L-inizjattiva hija wkoll 
komplimentari għall-Pjan ta’ Azzjoni 
FLEGT tal-UE (l-Infurzar, Governanza u 
Kummerċ tal-Liġi Forestali)2 u r-
Regolament tal-Injam3, li jesiġi li l-
kummerċjanti tal-prodotti tal-injam 
jeżerċitaw id-diliġenza dovuta sabiex 
injam illegali ma jitħalliex jidħol fis-suq 
tal-UE. Ir-rapporti għandhom iservu biex 
jiffaċilitaw lill-gvernijiet ta’ pajjiżi rikki 
fir-riżorsi fl-implimentazzjoni tal-Prinċipji 
u Kriterji tal-EITI u jirrapportaw liċ-
ċittadini tagħhom il-pagamenti li tali 
gvernijiet jirċievu mill-impriżi attivi fl-
industrija estrattiva jew ħassada ta' foresti 
primarji li joperaw fil-ġuriżdizzjoni 
tagħhom.

dettalji tar-riċevent, bħal informazzjoni 
dwar il-kont bankarju.

____________
1 Definiti fid-Direttiva 2009/28/KE bħala 
"foresta u art oħra bis-siġar ta’ speċi 
nattivi, fejn m’hemmx indikazzjoni 
ċarament viżibbli ta’ attività tal-bniedem u 
l-proċessi ekoloġiċi mhumiex disturbati 
b’mod sinifikanti.".
2 Ara r-Regolament tal-Kunsill (KE) Nru 
2173/2005 tal-20 ta' Diċembru 2005 dwar 
l-istabbiliment ta' skema ta' liċenzjar 
FLEGT għall-importazzjoni ta' injam fil-
Komunità Ewropea (ĠU L 347, 
30.12.2005, p.1).
3 Regolament (UE) Nru 995/2010 tal-
Parlament Ewropew u tal-Kunsill tal-20 
ta' Ottubru 2010 li jistabbilixxi l-obbligi 
tal-operaturi li jqiegħdu fis-suq injam u 
prodotti tal-injam (ĠU L 295, 12.11.2010, 
p.23). Il-kumpaniji li jimpurtaw prodotti 
tal-injam taħt ftehimiet volontarji tal-UE 
jiġu eżentati minn dan ir-rekwiżit.

Or. en

Emenda 3

Proposta għal direttiva
Premessa 33a (ġdida)

Test propost mill-Kummissjoni Emenda

(33a) Ir-reġim ta’ rapportar dwar il-
pagamenti lill-gvernijiet għandu jkun 
soġġett għal rieżami u rappport mill-
Kummissjoni fi żmien erba’ snin mid-dħul 
fis-seħħ tad-Direttiva. Ir-rieżami għandu 
jqis l-effikaċja tar-reġim u jqis l-iżviluppi 
internazzjonali, inkluż kwistjonijiet ta’ 
kompetittività u sigurtà tal-enerġija. 
Għandu jikkunsidra wkoll jekk l-obbligi 
tar-rappurtar għall-impriżi li huma attivi 
fl-industrija estrattiva jew fil-ħsad ta’ 

foresti primarji għandhomx jiġu estiżi 
għal ċerti industriji, inkluż b’mod 
partikolari dawk tas-sajd. Ir-rieżami 
għandu wkoll iqis l-esperjenza ta’ dawk li 
jippreparaw u jużaw l-informazzjoni dwar 
il-pagamenti u għandu jqis jekk ikunx 
xieraq li tiġi inkluża informazzjoni 
addizzjonali dwar il-pagament bħar-rati 
ta’ taxxa effettivi u d-dettalji tar-riċevent, 
bħal informazzjoni dwar il-kont bankarju.

Or. en

Emenda 4

Proposta għal direttiva
Artikolu 36 – paragrafu 1

Test propost mill-Kummissjoni Emenda

1. "Impriża attiva fl-industrija estrattiva" 
tfisser impriża b'attività li tinvolvi l-
esplorazzjoni, skoperta, l-iżvilupp u l-
estrazzjoni ta' minerali, żejd u depożiti ta' 
gass naturali, kif imsemmi fit-Taqsima B-
Diviżjoni 05 sa 08 tal-Anness I għar-
Regolament (KE) Nru 1893/2006 tal-
Parlament Ewropew u tal-Kunsill.

1. "Impriża attiva fl-industrija estrattiva" 
tfisser impriża b'attività li tinvolvi studju
preliminari ta’ previżjoni, l-esplorazzjoni, 
skoperta, l-iżvilupp u l-estrazzjoni ta' 
minerali, żejd u depożiti ta' gass naturali, 
kif imsemmi fit-Taqsima B-Diviżjoni 05 sa 
08 tal-Anness I għar-Regolament (KE) 
Nru 1893/2006 tal-Parlament Ewropew u 
tal-Kunsill.

Or. en

Emenda 5

Proposta għal direttiva
Artikolu 36 – paragrafu 4

Test propost mill-Kummissjoni Emenda

4. "Proġett" hija ekwivalenti għal unità 
operazzjonali relatriċi speċifika fl-aktar 
livell minuri fl-impriża fejn jitħejjew 
rapporti maniġerjali interni regolari biex 
jiġi mmonitorjat l-operat tagħha.

4. "Proġett" tfisser unità operazzjonali 
stabbilita fuq il-bażi ta’ liċenzja, 
konċessjoni, kuntratt wieħed jew aktar 
jew ftehimiet legali speċifiċi oħra li 
jikkawżaw obbligi fiskali jew parafiskali. 

Or. en

Ġustifikazzjoni

Il-ftehimiet legali użati hawn bħala bażi għad-definizzjoni tal-proġett huma komuni fl-
industrija kollha u l-karaterristiċi tagħhom jinftiehmu tajjeb. Dan huwa preferibbli għal 
definizzjoni bbażata fuq arranġamenti għar-rappurtar maniġerjali intern, li jista’ jvarja 
sewwa minn kumpanija għal oħra. 

Emenda 6

Proposta għal direttiva
Artikolu 37 – paragrafu 1

Test propost mill-Kummissjoni Emenda

1. L-Istati Membri jeħtieġu impriżi kbar u 
l-entitajiet ta’ interess pubbliku kollha 
attivi fl-industrija estrattiva jew fil-ħsar 
ta’ foresti primarji biex iħejju u 
jippubblikaw rapport dwar il-pagamenti li 
jsiru lill-gvernijiet fuq bażi annwali.

1. L-Istati Membri għandhom jesiġu li
impriżi kbar u l-entitajiet ta’ interess 
pubbliku kollha jħejju u jippubblikaw 
rapport dwar il-pagamenti li jsiru lill-
gvernijiet u ċerta informazzjoni 
kontestwali kif definit fl-Artikolu 38 fuq 
bażi annwali. Ir-rapport għandu jinkludi 
informazzjoni dwar attivitajiet ta’ 
sussidjarji, impriżi assoċjati, impriżi 
konġunti, stabbilimenti permanenti u 
arranġamenti oħra ta’ attivitajiet 
kummerċjali sal-punt li jiġu kkonsolidati 
fir-rapporti finanzjarji annwali tal-
impriża jew l-entità inkwistjoni. Ir-rapport 
għandu jifforma parti min-noti għar-
rapporti finanzjarji.

Or. en

Ġustifikazzjoni

Il-pubblikazzjoni ta’ pagamenti magħmula lill-gvernijiet u ċerta informazzjoni kontestwali ma 
għandhomx ikunu limitati għall-industrija estrattiva jew tal-ħsad ta’ foresti primarji għax l-
effetti ta’ trasparenza aktar b’saħħitha jkunu ta’ benefiċċju għal kwalunkwe settur. Barra 
minn hekk, ir-rapporti għandhom ikunu parti min-noti għar-rapporti finanzjarji, biex b’hekk 
titjieb l-aċċessibilità u l-affidabilità tad-dejta u tiġi evitata l-ħtieġa li l-impriżi jagħmlu 
arranġamenti ta’ awditjar u pubblikazzjoni tar-rapporti separatament.

Emenda 7

Proposta għal direttiva
Artikolu 38 – paragrafu 1 – kliem introduttorju

Test propost mill-Kummissjoni Emenda

1. Ir-rapport jispeċifika li ġej f'każ ta' 
materjalità għall-gvern riċevent:

1. Ir-rapport jispeċifika li ġej:

Or. en

Emenda 8

Proposta għal direttiva
Artikolu 38 – paragrafu 1 – punt c

Test propost mill-Kummissjoni Emenda

(c) fejn dawk il-pagamenti jkunu attribwiti 
għal proġett speċifiku, l-ammont kull tip 
ta’ pagament, inkluż pagamenti in natura, 
magħmula għal kull tali proġett matul sena 
finanzjarja, u l-ammont totali ta’ pagamenti 
għal kull tali proġett.

(c) għal impriżi attivi fl-industrija 
estrattiva u fil-ħsad ta’ foresti primarji u 
suġġett għal-livell limitu tal-materjalità 
definiti fil-paragrafu 1a, fejn dawk il-
pagamenti jkunu attribwiti għal proġett 
speċifiku, l-ammont kull tip ta’ pagament, 
inkluż pagamenti in natura, magħmula għal 
kull tali proġett matul sena finanzjarja, u l-
ammont totali ta’ pagamenti għal kull tali 
proġett;

Or. en

Ġustifikazzjoni

Ir-rappurtar abbażi tal-proġett għandu jkun limitat għal pagamenti lill-gvernijiet magħmula 
minn impriżi attivi fl-industrija estrattiva u fil-ħsad ta’ foresti primarji.

Emenda 9

Proposta għal direttiva
Artikolu 38 – paragrafu 1 – punt ca (ġdid)

Test propost mill-Kummissjoni Emenda

(ca) fatturat nett maqsum skont il-

kategoriji ta’ attività; 

Or. en

Ġustifikazzjoni

Din l-informazzjoni addizzjonali hija importanti biex l-informazzjoni dwar il-pagamenti 
magħmula lill-gvern tiġi kontestwalizzata sabiex il-pagamenti fiskali tal-impriżi jiġu mqabbla 
mal-attività ekonomika tagħhom, li jippermetti lill-pubbliku ġenerali u lill-awtoritajiet tat-
taxxa jivvalutaw aħjar il-pagamenti fiskali tal-impriżi f’ġuriżdizzjonijiet differenti.

Emenda 10

Proposta għal direttiva
Artikolu 38 – paragrafu 1 – punt cb (ġdid)

Test propost mill-Kummissjoni Emenda

(cb) volumi ta’ produzzjoni maqsuma 
skont il-kategoriji prinċipali ta’ attività; 

Or. en

Ġustifikazzjoni

Din l-informazzjoni addizzjonali hija importanti biex l-informazzjoni dwar il-pagamenti
magħmula lill-gvern tiġi kontestwalizzata sabiex il-pagamenti fiskali tal-impriżi jiġu mqabbla 
mal-attività ekonomika tagħhom, li jippermetti lill-pubbliku ġenerali u lill-awtoritajiet tat-
taxxa jivvalutaw aħjar il-pagamenti fiskali tal-impriżi f’ġuriżdizzjonijiet differenti.

Emenda 11

Proposta għal direttiva
Artikolu 38 – paragrafu 1 – punt cc (ġdid)

Test propost mill-Kummissjoni Emenda

(cc) il-kost tal-produzzjoni bl-ammont ta’ 
impjegati assoċjati miegħu;

Or. en

Ġustifikazzjoni

Din l-informazzjoni addizzjonali hija importanti biex l-informazzjoni dwar il-pagamenti 
magħmula lill-gvern tiġi kontestwalizzata sabiex il-pagamenti fiskali tal-impriżi jiġu mqabbla 

mal-attività ekonomika tagħhom, li jippermetti lill-pubbliku ġenerali u lill-awtoritajiet tat-
taxxa jivvalutaw aħjar il-pagamenti fiskali tal-impriżi f’ġuriżdizzjonijiet differenti.

Emenda 12

Proposta għal direttiva
Artikolu 38 – paragrafu 1 – punt cd (ġdid)

Test propost mill-Kummissjoni Emenda

(cd) kost nominali totali tal-
operazzjonijiet;

Or. en

Ġustifikazzjoni

Din l-informazzjoni addizzjonali hija importanti biex l-informazzjoni dwar il-pagamenti 
magħmula lill-gvern tiġi kontestwalizzata sabiex il-pagamenti fiskali tal-impriżi jiġu mqabbla 
mal-attività ekonomika tagħhom, li jippermetti lill-pubbliku ġenerali u lill-awtoritajiet tat-
taxxa jivvalutaw aħjar il-pagamenti fiskali tal-impriżi f’ġuriżdizzjonijiet differenti.

Emenda 13

Proposta għal direttiva
Artikolu 38 – paragrafu 1 – punt ce (ġdid)

Test propost mill-Kummissjoni Emenda

(ce) l-assi tal-produzzjoni fissi fl-aħħar 
tas-sena b’deprezzamenti akkumulati 
assoċjati magħhom;

Or. en

Ġustifikazzjoni

Din l-informazzjoni addizzjonali hija importanti biex l-informazzjoni dwar il-pagamenti 
magħmula lill-gvern tiġi kontestwalizzata sabiex il-pagamenti fiskali tal-impriżi jiġu mqabbla 
mal-attività ekonomika tagħhom, li jippermetti lill-pubbliku ġenerali u lill-awtoritajiet tat-
taxxa jivvalutaw aħjar il-pagamenti fiskali tal-impriżi f’ġuriżdizzjonijiet differenti.

Emenda 14

Proposta għal direttiva
Artikolu 38 – paragrafu 1 – punt cf (ġdid)

Test propost mill-Kummissjoni Emenda

(cf) profitt u telf netti qabel it-taxxa bil-
bilanċ tal-kontanti assoċjat magħhom u t-
taxxa differita fuq bażi tad-dovuti.

Or. en

Ġustifikazzjoni

Din l-informazzjoni addizzjonali hija importanti biex l-informazzjoni dwar il-pagamenti 
magħmula lill-gvern tiġi kontestwalizzata sabiex il-pagamenti fiskali tal-impriżi jiġu mqabbla 
mal-attività ekonomika tagħhom, li jippermetti lill-pubbliku ġenerali u lill-awtoritajiet tat-
taxxa jivvalutaw aħjar il-pagamenti fiskali tal-impriżi f’ġuriżdizzjonijiet differenti.

Emenda 15

Proposta għal direttiva
Artikolu 38 – paragrafu 1a (ġdid)

Test propost mill-Kummissjoni Emenda

1a. L-informazzjoni msemmija fil-
paragrafu 1 għandha tiġi divulgata abbażi 
tal-pajjiż minbarra dik imsemmija fil-punt 
(c), li għandha tiġi divulgata abbażi tal-
proġett, sakemm il-pagamenti totali 
attribwiti lil proġett speċifiku jeċċedu 
EUR 100 000.

Or. en

Ġustifikazzjoni

L-obbligu li impriżi attivi fl-industrija estrattiva u fil-ħsad tal-foresti primarji jirrappurtaw 
pagamenti abbażi tal-proġett għandu jkun limitat għall-pagamenti li huma materjali għall-
gvern riċeventi. Meta wieħed iżomm f’moħħu li ħafna mill-gvernijiet riċeventi jkunu 
awtoritajiet lokali u nazzjonali fil-pajjiżi li qed jiżviluppaw, il-livell limitu tal-materjalità 
għandu jiġi definit bħala EUR 100 000. 

Emenda 16

Proposta għal direttiva
Artikolu 38 – paragrafu 2 – punt b

Test propost mill-Kummissjoni Emenda

(b) taxxi fuq il-profitti; (b) taxxi fuq il-profitti u r-rata tat-taxxa 
effettiva applikata;

Or. en

Emenda 17

Proposta għal direttiva
Artikolu 38 – paragrafu 2 – punt fa (ġdid)

Test propost mill-Kummissjoni Emenda

(fa) pagamenti lill-forzi tas-sigurtà tal-
istat għal servizzi tas-sigurtà;

Or. en

Ġustifikazzjoni

L-użu tal-forzi tas-sigurtà tal-istat għal operazzjonijiet korporattivi, b’mod partikolari fil-
kuntest ta’ attivitajiet ta’ estrazzjoni, huwa qasam ewlieni ta’ riskju għall-investituri u l-
komunitajiet ikkonċernati. Id-divulgazzjoni ta’ pagamenti lill-gvernijiet għandhom għalhekk 
jinkludu l-pagamenti lill-forzi tas-sigurtà tal-istat.

Emenda 18

Proposta għal direttiva
Artikolu 38 – paragrafu 3

Test propost mill-Kummissjoni Emenda

3. Fejn isiru pagamenti in natura lil gvern, 
dawn jiġu rapportati fil-valur u fil-volum. 
Fejn dawn jiġu rrapportati f'termini ta’ 
valur, jiġu pprovduti noti ta’ sostenn li 
jispjegaw kif ikun ġie ddeterminat il-valur 

3. Fejn isiru pagamenti in natura lil gvern, 
dawn jiġu rapportati fil-valur u fil-volum. 
Fejn dawn jiġu rrapportati f'termini ta’ 
valur, jiġu pprovduti noti ta’ sostenn li 
jispjegaw kif ikun ġie ddeterminat il-valur 

tagħhom. tagħhom.

Or. en

Emenda 19

Proposta għal direttiva
Artikolu 38 – paragrafu 4

Test propost mill-Kummissjoni Emenda

4. Il-Kummissjoni għandha s-setgħa li 
tadotta atti delegati skont l-Artikolu 42 
sabiex tispeċifika l-kunċett tal-materjalità 
tal-pagamenti.

imħassar

Or. en

Ġustifikazzjoni

Id-definizzjoni ta’ materjalità hija kruċjali għall-effikaċja tar-rekwiżiti ta’ divulgazzjoni u 
għandha għalhekk tiġi definita mill-leġiżlatur fid-direttiva stess aktar milli mill-Kummissjoni 
f’att delegat. Dan qed isir fil-paragrafu propost 1a (ġdid) tal-Artikolu 38.

Emenda 20

Proposta għal direttiva
Artikolu 38 – paragrafu 5

Test propost mill-Kummissjoni Emenda

5. Ir-rapport jeskludi kwalunkwe tip ta’ 
pagamenti li jsiru lil gvern f'pajjiż fejn id-
divulgazzjoni pubblika ta’ dan it-tip ta’ 
pagament tkun ċarament projbita mil-
leġiżlazzjoni kriminali ta' dak il-pajjiż. 
F'tali każijiet l-impriża tiddikkjara li ma 
tkunx irrapportat il-pagamenti skont il-
paragrafi 1 sa 3, u tiddivulga l-isem tal-
gvern konċernat.

imħassar

Or. en

Ġustifikazzjoni

Tali klawsola ta’ eżenzjoni tista’, b’mod pervers, tkun ta’ inċentiv għal ċerti gvernijiet biex 
jgħaddu liġijiet ta’ opaċità li jirrendu d-divulgazzjoni illegali, li jista’ jwassal għal anqas 
trasparenza f’uħud mill-pajjiżi fil-konfront tal-istatus quo. Il-klawsola ta’ eżenzjoni, 
għaldaqstant, għandha titneħħa.

Emenda 21

Proposta għal direttiva
Artikolu 39 – paragrafu 1

Test propost mill-Kummissjoni Emenda

1. Stat Membru jeħtieġ li kwalunkwe 
impriża kbira jew entità ta’ interess 
pubbliku attiva fl-industrija estrattiva jew 
fil-ħsad ta' foresti primarji u rregolati bid-
dritt nazzjonali rispettiva biex ifasslu 
rapport konsolidat dwar il-pagamenti lill-
gvernijiet skont l-Artikoli 37 u 38 jekk dik 
l-impriża prinċipali tkun taħt l-obbligu li 
tħejji rapporti finanzjarji konsolidati kif 
stipulat fl-Artikolu 23(1) sa 23(6) ta’ din 
id-Direttiva.

1. Stat Membru għandu jesiġi li 
kwalunkwe impriża kbira jew entità ta’ 
interess pubbliku regolata bid-dritt 
nazzjonali rispettiva biex ifasslu rapport 
konsolidat dwar il-pagamenti lill-gvernijiet 
skont l-Artikoli 37 u 38 jekk dik l-impriża 
prinċipali tkun taħt l-obbligu li tħejji 
rapporti finanzjarji konsolidati kif stipulat 
fl-Artikolu 23(1) sa 23(6) ta’ din id-
Direttiva.

Or. en

Emenda 22

Proposta għal direttiva
Artikolu 41

Test propost mill-Kummissjoni Emenda

Il-Kummissjoni tirrieżamina u tirrapporta 
dwar l-implimentazzjoni u l-effikaċja ta’ 
dan il-Kapitolu, partikolarment fir-rigward 
tal-ambitu tal-obbligu tar-rapportar u l-
modalitajiet tar-rapportar abbażi tal-
proġett. Ir-rieżami għandu jqis ukoll l-
iżviluppi internazzjonali u jikkunsidra l-
effetti fuq il-kompetittività u s-sigurtà tal-
provvista tal-enerġija. Dan għandu jitlesta 

Il-Kummissjoni tirrieżamina u tirrapporta 
dwar l-implimentazzjoni u l-effikaċja ta’ 
dan il-Kapitolu, partikolarment fir-rigward 
tal-ambitu tal-obbligu tar-rapportar u l-
modalitajiet tar-rapportar abbażi tal-
proġett. Ir-rieżami għandu jqis ukoll l-
iżviluppi internazzjonali u jikkunsidra l-
effetti fuq il-kompetittività u s-sigurtà tal-
provvista tal-enerġija. Għandu jikkunsidra 

mhux aktar tard minn ħames snin wara d-
data tad-dħul fis-seħħ ta’ din id-Direttiva. 
Ir-rapport jiġi sottomess lill-Parlament 
Ewropew u lill-Kunsill, flimkien ma' 
proposta leġiżlattiva, fejn xieraq.

wkoll jekk l-obbligi tar-rappurtar għall-
impriżi li huma attivi fl-industrija 
estrattiva jew fil-ħsad ta’ foresti primarji 
għandhomx jiġu estiżi għal ċerti 
industriji, inkluż b’mod partikolari dawk 
tas-sajd. Ir-rieżami għandu jitlesta mhux 
aktar tard minn erba’ snin wara d-data tad-
dħul fis-seħħ ta’ din id-Direttiva. Ir-rapport 
jiġi sottomess lill-Parlament Ewropew u 
lill-Kunsill, flimkien ma' proposta 
leġiżlattiva, fejn xieraq.

Or. en


